
16.08.2012 को उत्तर दिए जाने के लिए
पासपोर्ट सेवा परियोजना पर हस्ताक्षर
638.
श्री शांताराम नायकः
क्या विदेश मंत्री यह बताने की कृपा करेंगे किः
(क) 
संविदाकार पक्षों द्वारा पासपोर्ट सेवा परियोजना पर कब हस्ताक्षर किए गए थे;

(ख) 
ये संविदाकार पक्ष कौन-कौन है;
(ग) 
संविदा की प्रमुख शर्तों का ब्यौरा क्या है; और 

(घ) 
इस संविदा के अंतर्गत सेवा प्रदाता द्वारा वास्तव में क्या भूमिका निभाई गई?
उत्तर
विदेश राज्य मंत्री
(श्री ई. अहमद)
(क) एवं (ख)
  पासपोर्ट सेवा परियोजना के लिए मास्टर सेवा करार (एमएसए) पर विदेश मंत्रालय और मैसर्स टाटा कंसलटेंसी सर्विसेज के बीच 13 अक्तूबर, 2008 को हस्ताक्षर किए गए।
(ग)
मास्टर सेवा करार के मुख्य खण्डों में शामिल हैः- सेवा प्रदाता के उत्तरदायित्वों का उल्लेख करते हुए संविदा का कार्यक्षेत्र, अभिशासन अनुसूची; सुरक्षा और सूचना प्रौद्योगिकी सुरक्षा; सार्वजनिक रिकोर्डॊ तथा पासपोर्ट संबंधी आंकडों एवं परियोजना आंकड़ों की गोपनीयता; लेखा परीक्षा; परियोजना क्रियान्वयन चरण तथा प्रचालन व प्रबंधन चरण के दौरान; सुलभता एवं रिपोर्टिग; बीस्पोक सॉफ्टवेयर; अनुप्रयोग, स्रोत कोड आदि संबंधी बौद्धिक संपदा अधिकार; विवाद निपटान एवं मध्यस्थता; एमएसए के उपबंधों में किसी परिवर्तन से संबंधित परिवर्तन नियंत्रण अनुसूची; एमएसए के समाप्त हो जाने अथवा निरस्त हो जाने पर प्रयोज्य बर्हिगमन प्रबंधन अनुसूची/योजना; प्रचालन तथा प्रबंधन सेवा स्तर करार; समय-सीमा को दर्शाते हुए क्रियान्वयन अनुसूची; और पासपोर्ट सेवा आवेदन सॉफ्टवेयर, सिस्टम सॉफ्टवेयर, डाटा केन्द्र तथा डाटा रिकवरी केन्द्र की लागत और प्रयोज्य सेवा स्तरीय करारों के अध्यधीन तथा पासपोर्ट सेवा की मात्रा व प्रकार के अनुसार सेवा प्रभार को दर्शाते हुए भुगतान शर्तें।
(घ) संविदामूलक बाध्यताओं के तहत, सेवा प्रदाता की भूमिका तथा उत्तरदायित्वों में (i) सम्पूर्ण पासपोर्ट प्रणाली के सभी हार्डवेयर, सॉफ्टवेयर, पर्सनल कंप्यूटरों की नेटवर्किंग, (ii) आर एफ पी के अनुरूप मंत्रालय द्वारा यथा निर्धारित सभी पासपोर्ट सेवा केन्द्रों के लिए भौतिक अवसंरचना, जिसमें इंटीरियर शामिल है, (iii) डाटा केन्द्र, आपदा रिकवरी केन्द्र (डीआरसी) और केन्द्रीय पासपोर्ट मुद्रण सुविधा, (iv) पूर्वोंक्त सभी का अनुरक्षण तथा प्रचालन, (v) पासपोर्ट सेवा केन्द्रों में सभी प्राईवेट काउंटरों के लिए स्टाफ (vi) पी एस के, पी ओ, डीसी, डीआरसीर तथा सीपीपीएफ के लिए तकनीकी सहायता (vii) सॉफ्टवेयर अनुप्रयोग, सामान्य कंप्यूटर कौशल, सॉफ्ट कौशल, ग्राहक सेवा तथा सुपुर्दगी के बारे में स्टाफ को प्रशिक्षण (viii) कॉल सेन्टर तथा शिकायत निवारण, (ix) सेवा स्तरीय करार की अनुपालना (x) परिवर्तन प्रबंधन तथा संचार रणनीति तथा क्रियान्वयन और (xi) पासपोर्ट प्रणाली के लिए आईएसओ (9001,27001,20000) प्रमाण पत्र प्राप्त करना।

